
Siauw Lie terlebieh heran sembari menanjak: „apakah mengertinja bitjaramoe? boleh terangin bagimana njang boleh mendjadiken baik dan jahat?”

Poh Sat menjaoet: „kaloek pake ini slimoet tida masoek dalem neraka siksa'än, dan tila bisa kemasoekan barang kotor, djoega tida sampe ketemoe Matjan dan lainnja binatang lijar, inilah kabaikannja, kaloek njang soeka hinaken agama Boedha, dan mentjela Padri membatja doa dan tida maoe tjiaktjaij, orang njang begitoe kelakoeannja tentoe tida bisa dapet ini barang, apa lagi maoe pake, dia tida'oesah harep, inilah djahatnja,”

Siauw Lie menanjak lagi: „bagimana artinja njang maoe termelikken doewit atawa tida?”

Poh Sat menjaoet: „siapa sadja njang toeroet atoeran dan hormat pada agama Boedha, boleh dapet pertjoema, inilah njang di kataken tida maoe doewit, kaloek orang njang tida ada itoe kelakoean, paksa maoe pake ini barang, dia mesti bajar harganja 7000 tail, dengen tida boleh koerang, inilah njang di kataken termelikken doewit.”

Setelah Siauw Lie denger omongan itoe, ija djadi soeka hati, baroe mengatahoei njang ini orang betoel anèh, ija lantas bisa mendoega tentoe ini boekannja sembarang Padri, ija sigra toeroen dari atas koedanja, membri hormat sembari berkata: „Taijhoattianglo!” „ma'afkenlah! njang akoe ada koerang hormat padamoe, Baginda Keizer 10 bagian poenja soeka hati, dan hargain pada kelakoeanmoe njang begitoe moelia, 2 barangmoe ini

